
EDAR befépa pembangunan sukan

perlu diperkembang bagi

mencungkil dan melahirkan

bakat-bakat baru, Universiti Putra
Malaysia tampil dengan kaedah
tersendiri.

Tidak hanya menitikberatkan aspek
pendidikan semata-mata, UPM tetap
proaktif dalam merencana serta
menganjurkan program yang mehbatkan
aktiviti kesukanan. -

Ia sebagai satu langkah UPM dalam
menjana minat mahasiswanya supaya
aktif bersukan, sekali gus melahirkan
'produk’ yang bermutu tinggi.

Sebagai bukti, Pusat Sukan UPM telah
dilantik Kementerian Pengajian Tinggi

(KPT) untuk melaksanakan program Pusat

Tumpuan Sukan memanah.
Objektif program itu mensasarkan

'sekumng—kurangnya 30 peratus atlet negara

agi sukan memanah adalah

terdm daripada atlet daripada
institusi pengajian tinggi.

Program Pusat
Kecemerlangan Sukan IPT
adalah satu program dalam
usahasama membangunkan
sukan terpilih dengan cara
lebih sistematik dan teratur
ke arah kecemerlangan sukan
negara.

Ketua Pusat Sukan UPM,
Hamzah Ismail berkata, demi
mencapai sasaran 30 peratus

mahasiswa aktif dalam bidang HAMZAH ISMAIL

sukan memanah, pihaknya

telah mengambil inisiatif awal dengan
memperkenalkan sukan memanah
kepada mahasiswanya.

“Tujuannya adalah untuk melahirkan
atlet memanah yang berilmu selain
mengalakan mahasiswa dalam aktiviti yang
sihat dan berfaedah.

Y

ATLET memanah uUPM men]alani Iatlhan dalam menghadapl Kejohanan Memanah Terbuka

Universiti Putra Malaysia (UPM) 2012.

“Sebagai salah sebuah institut
pengajian tinggi yang dilantik KPT, UPM
mengambil berat tentang
pembangunan atlet memanah
yang dijadikan platform bagi
melahirkan atlet negara selain
membudayakan sukan memanah,”
katanya.

Melihatkan respon positif di
kalangan mahasiswa dalam acara
sukan memanah, Hamzah berkata,
Pusat Sukan UPM akan
menganjurkan Kejohanan Sukan
Memanah Terbuka 2012.

“Setakat ini kita menerima kira
300 penyertaan peserta dari
dalam dan luar negara yang
berminat untuk menyertai

kejohanan ini.

“Kita mengharapkan juran sukan
memanah ini merupakan platform kepada
peserta-peserta dan atlet negara untuk

menyertai kejohanan Sukan Malaysia (Sukma).

Selain itu, Hamzah berkata, Pusat

-Sukan UPM telah memilih dua buah

sekolah angkat untuk sukan memanah
dalam menyediakan pelapis-pelapis atlet
dalam acara tersebut.

“Para pelajar ini akan diberi latihan
dan pendedahan secara teori dan
praktikal melalui pertandingan sukan dan
kelas-kelas latihan mingguan supaya
mereka dapat menguasai teknik dan
kemahiran dalam sukan tersebut.

“Mereka juga akan diajar pengenalan
peralatan memanah, undang-undang
keselamatan, teknik asas memanah dan
latihan memanah,” ujarnya.

Tambah beliau, pihaknya juga akan
memilih pelajar melalui tiga peringkat
saringan sehingga melayakkan mereka
menyambung pengajian di UPM dan pada
masa yang sama bergiat aktif di dalam
sukan memanah.

Selain teknik yang tepat, khidmat
jurulatih pakar UPM yang bertauliah akan
membimbing mereka sehingga mencapai
hasrat 30 peratus atlet kebangsaan terdiri
daripada pelajar-pelajar IPT dalam masa
lima tahun.



